
 সকলোৱে সুগ্ৰীৱক নিৰ্দোষী বুলিছে,

 দুখত সহানুভূতি কৰিছে প্ৰজাই;

 সইবাবে জনাও দাসীয়ে,—

 প্ৰজাৰ স্নেহত আমি ৰাজত্ব কৰিছোঁ,

 পৃথিবীত সকলো সমান

 ৰূজা প্ৰজা ঈশ্বৰৰ সমান সন্তান;

 প্ৰজাক সন্তোষ যদি নকৰে ৰজাই,

 বিদ্ৰোহ দাবাগ্নি জলে সেই ৰাজত্বত,—

 ৰজা অতি ক্ষীণবলী, —প্ৰজা বলবান,—

 প্ৰজাৰ প্ৰীতিৰ অৰ্থে

 সুগ্ৰীৱক সামৰা ৰাজন।

 চোৱাঁ ভাবি,—যদি প্ৰজাসবে

 বলেৰে তোমাক ভাঙ্গি

 সুগ্ৰীৱক ৰজা পাতি লয়

 নেথাকিব একো আৰু তোমাৰ উপায়।

বালী। সকলো তোমাৰ অনুমান,

 প্ৰজাসবে নিজ মুখে

 শতবাৰ মোৰ কাৰ্য্য প্ৰশংসা কৰিছে

 কি ৰূপে জানিলা তুমি

 মোক সবে বেয়া পাই বুলি।

		 এই পৃষ্ঠাটো শেষবাৰৰ কাৰণে ১০ মাৰ্চ ২০২২ তাৰিখে ১০:১৪ বজাত সলনি কৰা হৈছিল।
	লিখনিসমূহ ক্ৰিয়েটিভ কমন্স এট্ৰিবিউশ্যন/শ্বেয়াৰ-এলাইক অনুজ্ঞাপত্ৰৰ আওতাভুক্ত;
ইয়াৰ লগত অন্য পদো প্ৰযোজ্য হ’ব পাৰে।
ব্যৱহাৰৰ চৰ্তাৱলীত বিস্তাৰিত ভাবে চাওক।

